
Abstract 
 

 Every language has various dialects and sub dialects. Sindhi 
language consists of different kinds of dialects and sub dialects.  “Kohistani” 
dialect is one of them. This research paper explores this dialect in comparison 
with the standard dialect. 

We can see phonetic and morphological significance in this dialect. 
“Kohistani” dialect has its own linguistic, geographical and cultural orienta-
tion. Since Kohistan is surrounded by the boundary of Arabian sea, Balochis-
tan, Hyderabad and Thatta. Kohistan dialect is affected by the Balochi lan-
guage, Larrh dialect, and standard dialect of Sindhi.  We can study this dialect 
in the culture of Kohistan.   

Shah Latif visited “Kohistan” and his perception of Kohistan is re-
flected in his poetry. Hence, this dialect is also present in the poetry of Shah. 

Those who are interested in the Sindhi language and its linguistic 
survey, can find many facts and figures in this paper.  

 
َڇلي ڇڎ م ڇپرين، ڏلي ڇڎ م ڏيهه” َِ َ َ ُُ“ 

 

 ،جي لهجي ته لکڻ کان پهرين، هن آڏتراجن آهڑن واري جو َهن جابلو پٹي
“ كوهستان وٺو ته پرستان نه ته مڑهن جا مكان”جنهن لا هي مشهور چوڻي آهي ته 

معنى جي، مندائتن مينهن پلر جي پالوٽ سين پوٺا پٹ ريجايا ته پهريندو پرين جو سائو 
لهجي تي .  ويس، ۽ جي ڏڙهه ڏينهن کانيا ملك ڏكاريو ته پو ٿيندو لاشن جو ديس

ُڳالهائڻ کان پهرين هن جوکائتي جو جا زميني اهڃاڻ اوهان آڏو آڻي، منجھس كيئي 
تاريخي تاريكيون اوهان آڏو عيان كندس، جن مان كي قدرت جي آٺاريل دز هيٺان 

 .دٻجي ويا ته كن کي زوري زمين تان اکوڙيو ويو
جنهن تر ۾ هي لهجو ڳالهائجي ٿو تنهن ۾ ضلعي دادو جي ٺاكريل پوڇڑ 
واري سڄي جابلو پڇنديل پٹي، جا تازو ضلعي ڄامشورو کي ڏيج ۾ ڏني ويئي آهي، 

تائين، تنهن “  گهگهر”ضلعي ٺٹي جو جنگشاهي وارو سڄو اوريون جابلو پاسو ويندي 
کانسوا كراچي جي كوهسارن وارو پاسو جن تي كيئي تاريخون اكريل هيون، تن 

کي دٻڑ دؤنس كري، پاڙان پٹيو ويو، ٹيهارو سال پهرين منهنجي اکيين ڏٺل ويهه ميل 
جنهن ۾ كيترائي ظاهر ظهور تاريخي “  مولڑي جبل”ًڊگهو ۽ اندازا اڍائي ميل ويكرو 

ان جبل جو باقي ڇاڙكي جيترو حصو كراچي يونيورسٹي جي سامهون .  اهڃاڻ هئا
 500وڃي بچيو آهي، تنهن کي به رات ڏينهن كري پٹ كيو پيو وڃي، ان ئي جبل جي 

کي ڏني ويئي جن ۾ آيل ٻن ٹكرين “  سفاري پارڪ”ايكڑن کان به مٿي زمين 
تي اڃان به كي تاريخي اهڃاڻ بچيل آهن، پر انهن جي “  اُرهه واري”۽ “  كنواركي”

 GO“مٿان كراچي جي شهري حكومت ماڻهن جي وندر ورونهه لا كي شغلي شيون 
AISH” وسان كين سان لتاڙائڻ لا جي نالي سان ٺاهي بچيل ميراث کي بيدردي 

ٻيو ته خوشحالي ۽ ترقي جي نالي اسٹيل مل ۽ قاسم بندر کي جيكا .  گهٹايو آهي
لکين ايكڑ زمين هنن نڌڻكن ديس ڌڻين جي ڏني ويئي، جنهن ۾ مالوند ماڻهن جا 
سوين ڳوٺ وسيل هئا تن کي دربدر كيو ويو ۽ ان ايراضي اندر كيئي تاريخي ماڳ 
 تان ئي ميساريو ويو، باقي كي جندي مكان ۽ قديمي قبرستان هئا، تن کي ڌرتي
جي جڑا واريون ٻه ٹي قبرون بچيون آهن، جن کي روسي بلڈوزر به جھورڻ کان نابري 
واري ويٺا هئا، ان جي قيمتي جنڈي وارن پٿرن کي آهستي آهستي کڻي صاحب لوكن 

هئڻ ته ايئن کپندو هو ته ان مفت ۾ مليل .  جي گهرن جي باغيچن ۾ سجايو پيو وڃي
زمين اندر جيكا اسٹيل مل ۽ قاسم بندر کي مباح هئي، تنهن ۾ انهن تاريخي شين کي 
تحفظ ڏنو وڃي ها، پر اڃا مورڳو ئي ديهه کانٹو، ديهه کاکڑ، ديهه كوٹيرڙو ۽ ديهه 
جوريجي، انهن سڀني الڳ حيثيت رکندڙ ديهن کي ڳچي ۾ ڳٹ وجھي بن قاسم ٹائون 

ُجڎهن انهن ديهن سان اها جٺ كئي ويئي ته ٿورو ڇنڈو هڻڻ لا . جي لت هيٺان ڏنو ويو
 ديبل ٹائون، پپري ٹائون يا کڻي سسئي ٹائون جو نالو ڏنو وڃي ها، پر ٿوري ٿڌاڻ لا

انهن ئي ڳالهين سان واڳيل هك ٻئي تاريخي اهڃاڻ جو ذكر به .  ايئن به نه كيو ويو
جي كنڌي تي جتي اها نئين سمنڈ ۾ اچي ڇوڙ “  نئين جوريجي”ضروري آهي، 

هو جنهن ۾ پپر، بڑ، “  سسئي جو باغ”كندي آهي، اتي هك خوبصورت نظاري وارو 
آمري، گدامري ۽ ٻه ٹي مليري انبن جا وڻ مون پاڻ ڏٺا هئا، هن باغ جي سار سنڀال 
نسل درنسل هلندي آئي، جنهن جو آخري سنڀاليندڙ مستري گنگارام هو، جو موريو 

 بيت 126مل پٹ پرسو مل جي خاندان مان هو، مورئي مل مائي سسئي جا سلسليوار 
پاكستان ٺهڻ کانپو سيٺ گنگارام هندستان لڎي ويو ۽ .  كڑو كڑي ۾ چيا هئا

َويندي ويندي ڀنڀور ڀرسان ويٺل حاجي كرمي ڀوي بلوچ کي هن باغ جي سار سنڀال  َ
هي باغ . جي پارت كري ويو، حاجي كرمي پنهنجي حياتي تائين باغ سنڀاليندو آيو

هك خوبصورت تفريح گاهه سان گڎ گهاري کان كراچي واري پراڻي رستي ويندڙ 
مسافرن لا هك آرامگاهه پڻ هو، اها سامونڈي پٹي واري قيمتي زمين پاكستان 
نيوي کي ملكي مفاد ۽ دفاع ۾ مباح كئي ويئي، تن سڄو باغ ڀيلي اتي چيك پوسٹ 
قائم كري ڇڎي، جتي سسئي ۽ سندس سهيلين جا پوپٹ جي پرن جھڑن نازڪ پيرن 

اِن پشم کان وڌ كونئرن پيرن لا ڀٹائي گهوٽ هي .  جا نشان لانگ بوٽ پيا لتاڙين
 :شاهدي ٿو ڏي ته

َپـــيـــر پـــٹـــائـــيـــن كـــونـــئـــرا، ڏونـــگـــر مـــٿـــي ڏي،”  ُ َ 
ــــيــــڑا ســــي، ــــقــــيــــر جــــا، ســــيــــرون ٿ ِڦــــٹــــيــــا ڦــــڻ ف َ 
ُجـــھــــڑي تــــهـــڑ حــــال ســــيــــن، پـــري پــــنــــهــــون ڏي، ِ 

ــنــڌڻ جــن ســيــن ــانــهــي ٻ ُوڃــي مــان وري، ٻ َ َ ََ . “ )1( 
 

َتنهن کانسوا ديهه گوندپاس جي سنون پٹن تان سسئي اٺن جا پير كڑيندي 
 :كڑهندي پي ويئي بقول ڀٹائي گهوٽ جي

َكڑي ۽ كڑهي، بر ۾ پير پنهون جو” َ“)2( 
 

ڀٹائي گهوٽ به هنن سنواٹن پٹن تان سسئي جي پيرن جا نشان ليكيندو ويو 
هو، اڄ انهن پٹن تي كراچي شهر جو هزارين ٹن كچرو روزانو جي حساب سان پنجن 
سالن کان وٺي هتي ڦٹو كري ساڙيو ٿو وڃي، جنهنكري سڄو علائقو دونهين جي 
ككرن ۾ ويڑهيل آهي، آس پاس جا كيترائي قديم ڳوٺ ان قهر جھڑي بدبو ۽ 
دونهن کان بيزار ٿي لڎڻ تي مجبور آهن ۽ كراچي شهري حكومت چاهي به ايئن ٿي ته 
ههڑن سنواٹن پٹن تي كو نئون شهر اڏي، ايئن وري ديهه مواڇ، ديهه لال بکر، ديهه ڇتارا، 
 ديهه ا ٻنو، ديهه منڌياري، ديهه گابو پٹ جي هزارين ايكڑ زمين پاكستان آرمي

 ميلن جي اڻانگو 240“ حب نئين”ان کان ٿورو اڳتي ديهه من جتي . وارن والاري آهي
کارڪ بندر جا آثا /ُسفر طي كري اچي سمنڈ ۾ ڇوڙ كندي آي، هتي ويجھ ئي کڑڪ

ديهه من وارو هي علائقو تمام خوبصورت آهي، سامهون ئي ) 3.“( اڄ به موجود آهن
سمنڈ جي صاف نيري پاڻي جي وچ ۾ هك ويكرو ٻيٹ آهي، جتي هك اوچي ٹكري 
پڻ آهي، جنهن تي چار قبرون به آهن، هتي جي مقامي ماڻهن جو اهو چوڻ آهي ته شهيد 



136 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

سورهيه بادشاهه پير پاڳارو به هتي دفن ٿيل آهي، هاڻي هتي به لانگ بوٹن وارا خوني 
بجلوٹن سميت زنجيرون لڳايو ويٺا آهن، ته جيئن اسان جھڑو كو رولاڪ بنا جھل پل 
جي هتي اچي نه سگهي، هنن مٿين سڀني دادلين ديهن کي كنڌ ۾ كاٻار جو رسو 
 ُوجھي، كياماڙي ٹائون جي كلي ۾ ٻڌو ويو آهي، جتي شاهه صاحب جي سر گهاتو ِ
جي اڏول كردار مورڙي جي قبر واري ٹكري کي به كڑو چڑهيل آهي، وري ديهه 

چاكر خان كلمتي کي ”هاڻي ديهه ايكواڙي جنهن جي ٹكري تي “ َهيك واڙي”
ان ٹكري ) 9.“(ع ۾ انگريزن سندس آخري خواهش موجب هتي ڦاهي ڏني هئي1839

جي نالي سڃاتو ٿو وڃي، پر “ ڊالميان”جو اهو حصو اڃان بچيل آهي جنهن کي هاڻي 
جي نالي سان سڃاڻن ٿا، اها “ چاكر ڦاهي”ڌرتي ڌكاڻا مارو لوڪ اڄ به ان جا کي 

.  ٹكري هن وقت واڳ ڌڻين وٽ آهي، جنهن تي اسان جھڑي اڇوت جو اچڻ ممنوع آهي
كراچي جا اهي كوهسار جتي كيترن ئي قديم آثارن جا اهڃاڻ اڀريل هئا، سي پاڙان 
پٹجي ويا، هتي ڊاكٹر مبارڪ علي جون هي سٹون انهن ڳالهين جي وڌيك تصديق 

تاريخي ماڳ مكان ۽ جايون اسانجا تاريخي ورثا آهن، هك ته لکيل تاريخ . ”كن ٿيون
آهي ۽ ٻي آهي عمارتن ۽ جاين جي تاريخ، جايون جيكي تاريخ بيان كنديون آهن، 
اهي وڌيك سچيون ۽ موثر هونديون آهن، ان لا جو جايون كوڙ نه ڳالهائينديون 

انهن هنڌن تان ڌرتي ڌكاڻيل جيكي كنهن كنڈ پاسي ۾جنهن به حالت ۾ ) 5.“( آهن
.هن وقت رهن ٿا، سا ڀٹائي گهوٽ جي هن بيت جي عكاسي مان پسي سگهجي ٿي  

 ُعيد، سا اسان سو ورتي سومرا،! جا عمر تو مل”
 ويئي ويچارن وسري، خوشي ۽ خريد،

 )6(“.ِسكڻ كئا شهيد، مارو ملك ملير جا
 

اهي مارو لوڪ اڄ هن اجگر جي وات ۾ هوندي به پنهنجي سنڌي ٻولي جو 
ٻاٻيس ڀريو كوهستاني لهجو ڳالهائين ٿا، هي لهجو سڄي گڎاپ ٹائون جي اوڀر اتر ۽ 
اولهائين پاسي تائين، وري دريجي، لوئي خضدار جو اوريون پاسو، جنهن لا سير 

كوهستاني محاورو اسان کي ضلعي ”كوهستان كتاب جو ليکك هينئن ٿو چوي 
دادو ۽ كراچي ڊويزن جي اولهائين حصي ۽ بلوچستان جي ضلعي خضدار جي 

هي لهجو هيٺ ويندي حب نئين جي اوڙار ۽ پراڙ )  7(“.كوهستاني علائقن ۾ ملي ٿو
ِٻنهي پاسن ڳالهايو وڃٿو، ٻنهي پارين ماڻهن جون مٹيون مائٹيون ۽ زمينون آهن، باقي  ِ

حد بنديون ته فقط حكومتن جي كاڳرن ۾ آڏيون ابتيون ليكون ڏنل آهن، هي ماڻهو 
ُانهن ڳالهين کان بي نياز، انهن لا کيرٿر، لاکاڻ، لسر، اٺ پلاڻ، پاچراڻ َمڱ ٿر، مري، “  ُ ُ

َميهي ارڏي، ايري، سنبك، سورجاڻو، پٻ، هاڙو، هنگول، هوتياڻو، كانڀو، كارو،  َِ ُ َ ُ ُ ََ َ
َناراٿر، للو ۽ ٿانيكو، ٿڌو جبل ۽ ملير، مول، ٻاكراڻ، ٻولهاڙي، لنگهيجي، لنڈاڻي،  ََ َ َ َ
َبارڻ، سري، سكڻ ۽ ويراب اهي نيون ۽ ڍورا سڀ گڎيل ورثو آهن، اهي سڀ پٹ پڌر ۽  َ ُ ُ َِ

ُڇپر سندن ساهه ۾ سانڈيل آهن جيكي املهيا ۽ مذهب وانگر مقدس آهن موهن جي ”.  َ
دڙي جي دريافت کانپو اها ڳالهه نروار ٿي ته ايران جي ساحل کان ويندي گنگا جمنا، 

سنڌو ”كڇ ۽ راجستان کان اسكردو ۽ كراچي کان مهر ڳڑهه تائين وارو سڄو علائقو 
 سون کان به مٿي وسنديون 1500ان پوري علائقي ۾ . جي تهذيب وارو علائقو آهي“ ماٿر

هن پوري ڳولا )  8(“. ق م تائين جون آهن1900 ق م کان 2500ظاهر ٿيون آهن جيكي 
۾ كوهستان جيكو سنڌ ۽ بلوچستان تائين ڦهليل آهي، جتي سوين اهڑن ماڳن مكانن 
جا اثار موجود آهن، جيكي اڃا تائين ظآهر نه ٿي سگهيا آهن، هتي فقط ٹن عجوبن جو 

بدر ابڑو ا حياتي ڏيس ۽ انور .  ذكر كندس، جن تان اسانجا کاهوڙي پير گهمائي آيا
پيرزادو جيكو اسان کان هميشه لا ڏور هليو ويو، پر سندس پيرن جا نشان انهن گسن، 

ُپيچرن ۽ چنجين چوٹين سدائين لا پاڻ ۾ چٹي سمائي ڇڎيا آهن ُ  .”وارو “  کار لوئي
كنڈ ”ميهوڳي آبشار جيكو دنيا جي ستن ميهوڳي آبشارن ۾ ٻي نمبر تي آهي، وري 

 كلوميٹر اولهه کان 20جا سنڌ ته ٺهيو پر پوري ايشيا جي نرالي نئين آهي جا پورا “  نئين
َاوڀر ۽ اوڀر کان اتر وهي كنڈ بازار مٹي پو منو ميل اولهه پاسي وهي اچي  َُ َ “ حب نئين”ُ

 كلوميٹر 32 فوٽ اوچو، 1500جو “  مهر جبل”۾ ڇوڙ كندي آهي، تنهن کانسوا 
 كلوميٹر ويكرو، جتي هك ڄڻ ته الڳ دنيا آباد آهي، جبل جي مٿاڇري 24ڊگهو ۽ 

ُتي ميلن تائين پکڑيل ميدان، اڀيون جابلو چوٹيون، پوک لائق سٺي زمين، گهاٹا وڻ، 
َماڻهن توڙي مال لا موڪ پاڻي، ٻن ٹن ميلن جي پنڌ تي هك ٻئي کان پري ست ڳوٺ به  َ

نالي عجيب ۽ پراسرار آثار،جتي “  ٻاٻرين”آباد آهن، هن جبل جي اولهائين كنڈ تي 
ُپاڻي جي اتڑي، جنهن ۾ واڳو، غار نما كن، پپر، ٹالي ۽ کجي جا وڻ، مٿئين پاسي 
پٿرن جو ڊگهو كوٽ، تنهن کان ٿورو پرڀرو وڏو گبربند، هيٺ مهر ڍوري جي پٿر واري 
 سان ٹمٹار جن ۾ هكٻئي جي ڳانڍاپي لا پوٺي ۾ ست اونها کوهه، جيكي مٺي پاڻي
َوچان وچان چاڙكي نيسر، هي واهي چاهي جو انوکو نمونو آهي، اڃا ٿورو هيٺ كنڈ 

هندو عقيدي موجب، پاڻي، واڳو، پپر جو .  واري رستي تي كافرن جون قبرون به آهن
وڻ ۽ غار مقدس سمجھيا وڃن ٿا، هن سڄي وايومنڈل کي جڎهن غور سان ڏسجي ٿو ته 

 .ڄڻ هك عجيب جادوئي ٹكساٽ ٺهيل آهي
 پنجاهه هزار 50000هن كوهستان واري ديس جي ٿلهي ليکي ايراضي ”

 ويهه لک کن كوهستاني لوڪ رهن 2000000ًچورس ميلن کان به وڌيك آهي ۽ اندازا 
جيكي مختلف قبيلن ۽ راڄن ۾ ورهايل آهن، تن ۾ برفت بنديچا، بروهي، )  9(“.ٿا

باريجا، بهليم، پاتڻي، پنهور، پالاري، جوکيا، جاکرا، خاصخيلي، گڈا، گبول، واهرا، 
 ُواڍيلا، لنڈ، لوٹاري،رند، كلمتي، هوت ۽ هندو به جھجھي تعداد ۾ رهن ٿا، جن لا

هن محاوري تي كوهستاني نالو به پهاڙي ”  :  سير كوهستان جو ليکك هينئن ٿو لکي
علائقي جي نسبت سان پيل آهي، هن علائقي ۾ بلوچ، بروهي ۽ سماٽ قومن کان علاوه 

 )10(“.هندو كافي تعداد ۾ موجود آهن، جيكي اكثر سنڌي ڳالهائيندا آهن
كوهستان جي رهڻي كهڻي، ريتن رسمن، کاڌ خوراڪ، ايمانداري، انصاف، 
فيصلن ڦڑن، جھيڑن جھٹن، پيري مريدي، صحت بيماري، علاج اكسير، كچهري 

كتاب ڇپيو، ان ئي سال ليکك “ سير كوهستان”ع ۾ 1942ماركي ۽ مهمانوازي تي 
کي حكيم فتح محمد سيوهاڻي كراچي واري شفاخاني تان هك خط لکيو، جنهن ۾ 

جنهن قلم سان توهان هي كتاب لکيو آهي، مهرباني كري اهو ”هينئن به لکيائين ته 
هن محنتي ۽ سچيت ليکك کي هن وقت تائين )  11(“.قلم مونکي موكليو ته چمان

جي نالي سان پڑهندا اچون ۽ سندس پيدائش جو هنڌ ضلعو “  الهه بچايو سمون”اسين 
ماستر ”جيئن ته .  ملير ٻڌايو ٿو وڃي، پر اصل حقيقت انهن ڳالهين جي بلكل ابتڑ آهي

کان مٿي سندس ابن “ دريجي”پاڙي مان آهي، “ بهلول”ڇٹا قبيلي جي “ الهه بچايو ڇٹو
بكك ڇٹا قبيلي جو (“  حاجي مريد بكك”آهي، پاڻ “  بهلور”ُڏاڏن جي جو جو نالو 

ع ۾ پيدا ٿيو، اهو ڳوٺ هن وقت پراڻي لالوکيٹ ۾ ڄڻ ته 1912ڳوٺ ۾ ) هك بهادر پاڙو
ع ۾ قائم ٿيل 1916هاٿي جي لت هيٺان آهي، سائين الهه بچايو هن ئي ڳوٺ ۾ 

۾ تعليم حاصل كئي، ۽ پو هن ئي اسكول “  ابراهام روبن سنڌي پرائمري اسكول”
۾ پرائمري استاد پڻ رهيو، هي اسكول اڄ به ان ئي نالي سان هلندڙ آهي، هن ٻولين تي 
ٻاڙا ڌوڙ يلغار واري دؤر ۾ هي هيسل لوڪ اڄ به نج كوهستاني لهجو ڳالهائين ٿا، 
جنهن جو ثبوت ڀيڻ ج ع منگهاڻي جا شاهه صاحب جي رسالي ۾ آيل كوهستاني 

 .ٰلهجي جي لفظن ۽ معني جي حوالي سان ٻه كتاب آهن
جي كو ڏيهه ڏكاريل كوهستاني پنهنجو کوڍين جو ولركو كاهي اتر واري 

ِادا کبرون کير ٻچا كٻرک به ”جُو ۾ اچي، هن تر جي كنهن همراهه سان حال اوري ته  ِ َ
َكڑا كين ان يو ٻيو ٻارؤ گدري ويو، كڻي به كانه پيئي ا، سو وانڈو ڇي ايون اوتاڪ  َ َِ َ َ ِ َ ُ َ َ ِ َ ِ ِ
ِگڎ تان اجھاڻي، آئو اهين تو ڳر، ڏجھا ڏينهن تو واري جوئم جاليندوسين، جيسين آن  َِ َ ُ ََ َ َُ َ َ َ
َكا ڀونگٹكي اڏين تيسين مانک ڇاندو پاڻي پيو موكليج، پاڙا نبين کي پرتا ان ٻيو  ََ ُِ َ

هي خبرن وارو بيان اتر اوري همراهه جي ڄڻ ته مٿان گذري ويندو، پر “  .ُميڑيئي کير
 اڃان به لاڙ جو ماڻهو اهو بيان سربستو نه ته به اڌوگابرو سمجھندو، جنهن جي تصديق لا

كوهستاني محاوري جو ”ڊاكٹر عبدالجبار جوڻيجي صاحب جي هي را وزندار آهي 
اثر خاص طور لاڙ جي ٺٹي ضلعي واري ڀاڱي تي ٿيو آهي، چند لفظ اهڑامليا آهن، جن 

 )12(“.جو لاڳاپو كوهستان ۽ لسٻيلي سان آهي
وارو “  ماڃر”لهجن جي اندر وري ٻيا لهجا به هوندا آهن، جيئن لاڙي لهجي ۾ 

لهجو، تيئن كوهستاي لهجي ۾ وري ٿاڻو بولا خان، ٿاڻو احمد خان، “  جتكو”لهجو ۽ 
سري ۽ مول اهي هنڌ كوهستان جي وڏن شهرن ۾ ليکجن  ٿا، جن ۾ اكثريت ڀائيبندن 

جي آهي، هندن توڙي مسلمانن جو پڑهيل ڳڑهيل طبقو هنن شهرن سان تعلق )  هندن(
. رکي ٿو، هكٻئي سان ڀائيچاري جو ههڑو انوکو مثال شايد پوري پاكستان ۾ نه ملي

ِمرڻي توڙ پرڻي هكٻئي جي ڏک ۾ برابر جا شريك، مذهبي كٹرپڻ کان سندن مٿڀري  ِ
سوچ،پر هن وقت ملكي سطح تي جا مذهبي كٹرپڻي جي لهر هلي آهي، تنهن هن تر۾ 

ا رحم كندو، ته كوهستان جي انهن .  ِبه نفرت جو ٻج ڇتڻ لا زمين کيڑ ڇڎي آهي
وڏن شهرن کانسوا جنگشاهي وارو هيٺيون پاسو ويندي گهگهر تائين ۽ وري 
كوهستان واري پاسي جيكا جوکيا برادري۽ گڎاپ شهر ۾ جيكي ڀائيبند آباد آهن، ته 
انهن جي لهجي ۾ كافي فرق آهي، جهن کي سڌريل كوهستاني لهجو چئجي ته وڌا نه 
ٿيندو، هي لهجو وري سنڌي جي وچولي واري لهجي سان مشابهه آهي، پر سڌريل مان 

ان كري سندن لهجي .  هرگز اها مراد نه ورتي وڃي ته اهي كوهستاني تعليم يافته آهن
ُايئن ته كراچي شهر ۾ جيكي بكك، برفت، خاصخيلي، پالاري، ڇٹا، .  ۾ فرق آهي

جاکرا وغيره رهن ٿا، سي نج كوهستاني لهجو ڳالهائين ٿا، جن مان كي ته وڏن عهدن 
تي پڻ آهن، جيئن هك دفعو آئون پنهنجي مائٹ سليم پالاري سان گڎ بندوق جي 

لائسنس لا هوم ڊپارٹمينٹ جي آفيس ويس، جتي وڏو آفيسر مولابخش بكك هو، 
مان سليم پالاري هي منهنجو كزن گل ”منهنجي مائٹ پنهنجو تعارف كرائيندي چيو 

ِآن پڑا ک به ”: پالاري اڃان هي كجھ اڳتي ڳالهائي ته ڳالهه وچ ۾ كٹيندي کيس چيائين َ ِ
 .“سڃاڻين مانسين پانجي ٻوليئم ڳالا

َته انهن مٿي ڄاڻايل ترن ۾ آن جي بدران آئون، مانک جي بدران مونک، اهي  ِ
ِجي بدران آهي، يو جي بدران ايهو ان جي بدران آهين وغيره لفظ ڳالهائجن ٿا انهن .  َ

َضميرن ۽ فعلن کانسوا ڌوكڻن وسرڳن کي اوسرڳ كري نٿو اچارجي جيئن كهڑو، 
 .جھڑو، اهڑو وغيره باقي لهجي جو ٻيو اندريون ڍانچو يا لفظي ادائگي ساڳي آهي

كوهستاني لهجي جو جي صوتيات جي روشني ۾ جو جائزو وٺندا، سين ته 
هن لهجي ۾ چپوان، نكوان، ڏندوان، مهاروان، مورڌني توڙي سخت ۽ نرم تارون وارا 
آواز سنڌي ٻولي جي عام صوتياتي نظام جھڑا آهن، پر تنهن هوندي به كوهستاني 
لهجو، معياري لهجي کان نيارو ضرور آهي، جيئن معياري لهجي جا ڌوكڻا وسرڳ، 
ِكوهستاني لهجي ۾ سڀ جا سڀ اوسرڳ طور اچارجن ٿا، جيئن گهه جي بدران گ ۽ جھ  َ

 :۾ بدلڻ واري عادت ٻين به كيترن لفظن ۾ روا آهي جيئن“ ي“ ”هه”جي بدران ج، اها 
 كوهستاني لهجو  معياري لهجو

ِكهڑو  كَيڑو   َ
 تَيڑو   تهڑو

ِجهڑو  جَيڑو   َ
 اَيڑو   اَهڑو

) ء(كوهستاني لهجي ۾ معياري لهجي جي كيترن ئي لفظن جي آخر ۾ 
 .بلكل حذف ٿيو وڃي

 كوهستاني لهجو  معاري لهجو
مَا   مَا 

پَي   پي 
ڀَا   ڀا 

ڌِي   ڌي 
 :معياري لهجي جي فعلن سان به كوهستاني لهجي ۾ اها ساڳي حالت روا آهي جيئن



141 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 كوهستاني لهجو  معياري لهجو
ِکا   کا 
ڳا   ڳا 

آ   آ 
معياري لهجي جا گسكيدار آواز غ، ۽ خ كوهستاني لهجي ۾ غ، گ ۾ ۽ خ، 

 .ک ۾ بدلجي هلكا گسكيدار ٿي پون ٿا
 كوهستاني لهجو  معياري لهجو

 )گلام(گ    )غلام(غ 
ُکير(ک    )خير(خ  َ( 

جي معياري لهجي جي كنهن لفظ ۾ كو گسكيدار اوسرڳ آيل آهي ته اهو 
به حذف ٿيو وڃي جيئن بغير بدلجي بگر ٿيو “  ي”به بدلجيو وڃي ۽ كن لفظڻ ۾ ته آيل 

 .وڃي
 كوهستاني لهجو  معياري لهجو

 زا/ضاع   ضايع
 ولات   ولايت

 :اهي ٻئي مٿيون صورتون شاهه صاحب وٽ به ملن ٿيون
 .كونهي كميڻي جو، بگر تو بلو

 )سُر ڏهر (    
 .ويچيندي ولات ۾، ذرو ٿي نه ضاع

 )سُر سريراڳ          (   
كوهستاني لهجي ۾ صوتياتي مٹ سٹ به معاري لهجي جي ڀيٹ ۾ عام 

 .۾ وغيره بدلجن ٿا“ ج“ ”ز”۾ “ ت“ ”د”۾ ۽ “ ج“ ”ي”آهي، جيئن 
 كوهستاني لهجو   معياري لهجو

 جتيم    يتيم
 جاد    ياد

 مدت    مدد
 مسيت    مسجد

 .اها صوتياتي مٹ سٹ شاهه صاحب وٽ به ايئن ئي ملي ٿي
 .جيكس جاد كياس، ور وڃي وڻكار ۾

 )آبري(    
 

َڏيها كجان ڏيٺ، كا مدت مون سين ماڙيين َ َ ِ. 
 )مارئي(    

 .ُساٿي سفر هليا، ڀري جنگ جھاج
 )سريراڳ               (   

 .گهڻا گهوڙي چاڙهيا، تومسافر مسيت
 )بلاول    (    

كوهستاني لهجي کي جي صرفي جي روشني ۾ پرکينداسين ته لفظن توڙي 
 :جملن ۾ معياري لهجي کان كافي فرق محسوس ٿيندو جيئن

 كوهستاني لهجو  معياري لهجو
ِتنهنجو  تَوجو   ُ
 مُونجو   مُنهنجو

 كَينجو   كنهنجو
۽ هه بدران كوهستاني لهجي ۾ “  ن”۾ “  منهنجو”۽ “  تنهنجو”مٿين لفظن 

وري جي .  شامل ٿئي ٿو“ ي”جي لا هن لهجي ۾ “ هه”۽ “ ن”اچي ٿو ۽ كنهنجو ۾ “  و”
جو آواز زبر ۽ زير ۾ بدلجي “  آ”۽ “  ي”هيٺين فعلن ۾ حرف جر کي جاچينداسين ته 

 .ويندو
 كوهستاني  معياري لهجو

ِجت   جِتي ِ 
ِكٿ   كِٿي ِ 

ِهت   هُتي ُ 
َاهي   آهي َ 

 اَهين   آهين
َكٿ ٻيٺو اهين  كٿي ويٺو آهين ِ 

َهت ڇو اهي  هِتي ڇا آهي؟ ِ ِ 
 .اهي مٿيون صورتون شاهه صاحب وٽ به ملن ٿيون

ِنظر نيڻين نينهن، جڑون جت جوڙجن ُ َِ ِِ ُ. 
 )آسا       (    

َهتان کڻي هت، جن رکيو سين رسيون ِ ُ. 
 )آبري(    

جي كوهستاني لهجي جي ظرفن جو جائزو وٺنداسين ته معياري لهجي جي 
ُڀيٹ ۾ اهي لنڈا ڏسڻ ۾ ايندا ُ. 

 كوهستاني لهجو  معياري لهجو
 جيڎي   جيڎانهن
 تيڎي   تيڎانهن

 كيڎي  كيڎانهن 
جي ضميرن ۽ ضميري پڇاڙين جو ان ڏس ۾ جائزو وٺنداسين ته انهن ۾ واضح 

 .فرق نظر ايندو
 كوهستاني لهجو  معياري لهجو

 آن   آئون
ِائين   اوهين َ 
ِاسين  اَسون   ِ
ِان   اُنهن  اُنين/ُ

 .شاهه صاحب وٽ به ضمير جي استعمال جا اهڑا نمونا ملن ٿا
 .عدلين ڇٹان آن نه، كو ڦيرو كج فضل جو

 )سريراڳ                (   
 .اَئين وريتيون ورو، آئون نه ورندي ور ري

 )اَبري      (    
َاسين سكون جن کي، سي تان اسون پاڻ ِ. 

 )اَبري      (    
 .ُكريان ٻي نه كن، آهر انين آهيان



144 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 )مارئي  (    
 كوهستاني لهجو  معياري لهجو

َپڑا   پڻهين ِ 
 مَاڙا   ماڻهين
 پيڻا   پيڻهين
 ڀاڻا   ڀاڻهين

 :فعلي گردان ۾
 كوهستاني لهجو  معياري لهجو

 اَچيج   اچج
 وَڃيج   وڃج
 مٹيج   مٹج

 :شاهه صاحب وٽ به اهڑو فعلي ڦيرو ملي ٿو
 .دوست نه دل مٹيج، ملك مٹيو تان گهوريو

 )بروو(    
 كوهستاني لهجو  معياري لهجو

 اچيجا   اچجان
 ويهجا   وهجان
 وڃيجا   وڃجان

ِسور م وڃيجا، سڄڻ جيئن سنگ ويا َ. 
 )حسيني(    

هن لهجي جا كيترائي نج لفظ شاهه صاحب جي رسالي ۾ آيل آهن، نموني 
 .طور ٻه ٹي لفظ ڳڻائيندس

ُكپڇ  َ  اڍنگي روش= ُ
ِتوهري، كپڇ كاياسين كئو،!  هاريا ُِ 

 )يمن كلياڻ            (   
َچپاتا  َ  ِنکٹ= ِ

 چِپاتا چڑهي ويا، وڃي پهتا توڙ،

 )كوهياري             (   
َگبرو   َجھپ= َ

ِسٻر سي پيو، نه مون سوڙ نه گبرو ُ َ. 
 )رِپ     (    

انهن کانسوا ٻيا نج كوهستاي لفظ جيكي معياري لهجي ۾ سپجن به كونه 
چُوچكي، كنهن ٿوري شي جي مقدار لا چون /ُجيئن ننڍي ٻار لا چون چوچكو

ِپچكي ِپچكو، ٻكرين جي ڌڻ کي كيراڳ، رڍڻ جي ڌڻ کي ريڍاڳ، ٻاكري ڦر يا /ِ ِ
كا کوڍي مال مان وڃائجي .  گوشت کي چون آكورو، ريڍي ڦر يا گوشت کي چون پاهو

وڃي ته چون نسي ويئي، ننڍي ڄاول ڦر کي ما جو کير پهريون دفعو ڌارائين ته ان کي 
َچون پزو كرڻ، هك سن يا هم عمر وارن لا چون تور، كپڑن کي چون پچ، ٿانون کي  ُ َُ ُ ِ

َچون رڇ  .وغيره. َ
 ُمنهنجو تور تلن ۾، چيها ٿو چاري،

 )مارئي(    
كوهستاني تر ۾ ڳڻپ توڙي ماپ تور لا گهڻو كري هي لفظ كتب آڻين 

 برک”جيئن هك لا “ وغيره“ كارهن”يارهن لا 
 كارنهن، تيرنهن، پندرهن، سترهن سينگاريج،

 )سريراڳ                (   
َتور لا ٹويو، پاٹي، كاسو، کراڙ،سون ۽ چاندي لا رتي، ماسو، تولو َِ َ ََ َ َ َ. 

،رَتي رت نه نكري، سك تنهنجي سا 
 )شاهه     (    

ِماپ لا، ورٿ، وک، ٻانهه، وانهه، پرهه، كرنڈ، ڇاڙكي ِ َ َ َ َُ ُ َ ََ ِ. 
 .ڇپر تن کي ڇاڙكي    
 )كوهياري    (     

جيئن هن لهجي جا لفظ هتي جي ڀر وارين ٻولين بلوچي، براهوي توڙي 
جدگالي لهجي ۾ رلمل ٿيل آهن، تيئن انهن ٻولين جا لفظ به هن لهجي ۾ عام آهن جيئن 

َديت، ٻاؤٽ، بيلاڙو، روت، ورود، ََ ََ ِ َ َ ِ َ      ُ垆ژ ،垍َجي حالت ۾ مرڻ .  وغيره كو ماڻهو بيماري
ُكپهه جي ٻوڙن کي پاڻي سان پسائي (“  سين ٿو پاڻي پيئي  ࿃ن”كنڌي تي هجي ته چون  ُ

 ).تنهن سان پاڻي ٿو پيارجي
 . سين࿃ناڃان ساهيٺي، پاڻي پيئي 

 )آبري    (    
 .سنگهارن سين! كير كريندي ريس آيل

